
#4 ИНФОГРАФИК 
за родово-базирана дискриминација на работно место
во период ноември 2020-јануари 2021

ЗНАЕШ ЛИ ДЕКА:

Мајките на деца до 1 годишна возраст не смеат да работат ноќна и прекувремена работа?

Мајките на деца од 1 до 3 годишна возраст не смеат да работат ноќна и прекувремена 
работа без нивна писмена согласност?

Бремените жени и мајките на деца до 3 годишна возраст уживаат посебна заштита со 
Законот за работните односи?

обезбеди бесплатна правна помош на 2 жени работнички, а во врска со: работење ноќна и 
прекувремена работа на работнички мајки на деца до 1 годишна возраст и мајки на деца 
од 1 годишна до 3 годишна возраст, непродолжување на договор за вработување на 
определено време на бремена работничка;

постапката која беше иницирана пред Народниот правобранител за дискриминација по 
основ на пол и род заврши со позитивен исход. Народниот правобранител утврди 
дискриминација врз работничката сторена од страна на работодавачот – Министерство за 
внатрешни работи;

постапката која беше инцирана пред Државниот инспекторат за труд поради неоснован 
отказ на текстилна работничка која претходно поднесе пријава за намалување на 
нејзината плата за 50% додека беше ослободена од работни обврски како мајка на дете до 
10 година возраст заврши со негативен исход. Трудовиот инпекторат утврдил дека на 
работничката и прекинал работниот однос по основ на истек на рокот за којшто бил 
склучен нејзиниот договор за вработување;

СЛУЧАJ:
Неколку работнички од Велес кои имаат деца до една годишна возраст се обратија до 
Хелсиншкиот комитет бидејќи вршат прекувремена работа и работат ноќе, а неколку од нив 
кои имаат деца до три годишна возраст, вршат работа ноќе со писмена согласност дадена 
под принуда.

Работничките кои се мајки на деца до три годишна возраст се во работен однос кај 
работодавачот со склучени договори за вработување на определено време. Тие од страна 
на работодавачот биле уценувани дека доколку не потпишат писмена согласност со која се 
согласуваат да работат прекувремена и ноќна работа, нивните договори нема да бидат 
продолжени. Под страв дека дека ќе останат без средства за егзистенција во период на 
пандемија, работничките ги потпишале согласностите. Работодавачот знаел дека тие 
стравуваат да не го изгубат своето работно место и знаел дека со нивните потписи тешко би 
се докажало пред трудовиот инспекторат и обвинителството дека тие не се согласни да 
работат ноќна и прекувремена работа поради што ја злоупотребил нивната положба во 
своја корист, а на нивна огромна штета. Тој не само што ги принудил да работат ваков начин 
на работа, тој не им ја исплатил ниту прекувремената работа за што се утврдени 
неправилности од страна на Државниот инспекторат за труд, по пријава од Хелсиншкиот 
комитет.

Законот за работните односи предвидува посебна заштита за време на бременост и 
родителство во врска со ноќната и прекувремената работа. Имено, за време на бременост 
или со дете до една година возраст, работничката не смее да врши прекувремена работа или 
да работи ноќе (член 164, став 1). На работничката која има дете од една до три години 
возраст, може да ѝ се наложи да врши прекувремена работа или работа ноќе, само по 
нејзина претходна писмена согласност (164, став 2). Писмената согласност од страна на 
работничките мора да биде дадена слободно и своеволно без принуда и закана. 
Ваквиот начин на постапување на работодавачот кој буквално ги принудил работничките да 
работат ноќна и прекувремена претставува кривично дело против работните односи со кое 
не се заштитува жената и се повредуваат одредбите за ноќна и прекувремена работа, а за 
кое е предвидена парична казна или казна затвор до една година.

"Работнички обединете се!" на Хелсиншкиот комитет за човекови права, поддржан од Реактор – Истражување во акција, 
Мрежата на жени на Косово (Kosovo Women’s Network), и нивните партнери во проектот „Унапредување на работничките 
права на жените“. Овој проект е финансиран од Европската Унија и ко-финансиран од Шведската агенција за меѓународен 
развој и соработка (СИДА). Содржината на оваа објава е единствена одговорност на Хелсиншкиот комитет и не ги одразува 
ставовите на Европската Унија или СИДА." 

Пријави родово-базирана дискриминација во Хелсиншкиот комитет за 
човекови права на телефоните 02/3119-073 и 072 278-436 или на 
електронската адреса helkom@mhc.org.mk

регистрираше 2 случаи на дискриминација на жени работнички врз основа на пол, род
и личен статус;

ВО ИЗВЕШТАЈНИОТ ПЕРИОД
ХЕЛСИНШКИОТ КОМИТЕТ: 

2

Финансирано од
Европската Унија

Ко-финансирано
oд Шведската агенција

за меѓународна соработка

постапката која беше иницирана пред Министерството за труд и социјална политика 
поради погрешна примена на Уредбата за продолжување на правото на породилното 
отсуство заврши со негативен исход;

